
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR MIRATIMIN E MODELIT TË DHOMËS SË FSHEHTËSISË  QË DO TË PËRDORET PËR  ZGJEDHJET PËR ORGANET E QEVERISJES VENDORE TË DATËS 30 QERSHOR 2019
Komisioni Qendror i Zgjedhjeve në mbledhjen e datës 18.01.2019, me pjesmarrjen e:
Klement         ZGURI-

Kryetar

Denar            BIBA-                      Zëvendëskryetar

Bledar           SKENDERI-               Anëtar

Edlira 
          JORGAQI-

Anëtare

Rezarta         BITRI-                      Anëtare
shqyrtoi çështjen me:

OBJEKT:
Miratimin e modelit të dhomës së fshehtësisë që do të përdoret për zgjedhjet për Organet e Qeverisjes Vendore të datës 30 qershor 2019.
BAZA LIGJORE: 
Neni 23, pika 1/a, neni 21, pika 3, neni 99, pika 2/c, i ligjit nr. 10019, datë 29.12.2008, “Kodi Zgjedhor i Republikës se Shqipërisë“, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 
VËREN
Nga eksperienca zgjedhore e deritanishme njihen dy tipe/lloje kryesore standarte të dhomave të fshehtësisë që përdoren gjatë procesit të votimit: 
Dhomë e fshehtësisë pa bazament dhe që përgjithësisht vendoset mbi tavolinë dhe dhomë e fshehtësisë me pjesë mbështetëse.Ky model është e përbërë nga dy pjesë kryesore prej kartoni: pjesa mbështetëse me përmasa 105 cm lartësi, 54 cm x 40 cm përmasa suprine, dhe pjesa e fshehtësisë. Këto përmasa i sigurojnë votuesit një votim komod dhe të sigurtë.
Gjithashtu, në kuadrin e plotësimit të standardeve zgjedhore, përdorimi i një tipi dhome të fshehtësisë shtesë - të posaçme për persona me aftësi të kufizuara, me përmasa 80 cm lartësi dhe 60 cm x 50 cm suprinë, plus pjesën e fshehtësisë, ndihmon shumë këtë pjesë të shoqërisë në përmbushjen e të drejtës për të votuar dhe është një standard që KQZ e siguron tashmë prej shume kohësh.
PËR KËTO ARSYE
Komisioni Qendror i Zgjedhjeve bazuar në nenin 23, pika1/a, nenin 99 pika 2/c, të ligjit nr. 10019, datë 29.12.2008, “Kodi Zgjedhor i Republikës së Shqipërisë“ i ndryshuar. 
V E N D O S I:
1. Në zgjedhjet për Organet e Qeverisjes Vendore të datës 30 qershor 2019, të përdoret modeli i dhomës së fshehtësisë, sipas lidhjes 1/pjesa e parë, bashkëlidhur këtij Vendimi.
2. Të miratojë modelin e dhomës të fshehtësisë për personat me aftësi të kufizuar sipas lidhjes 1/pjesa e dytë, bashkalidhur këtij vendimi.

3. Dhoma e fshehtësisë duhet të jetë e bardhë, me stemën e Republikës së Shqipërisë.

4. Ky vendim hyn në fuqi menjëherë.

Klement         ZGURI-

 Kryetar
Denar            BIBA-                       Zëvendëskryetar
Bledar           SKENDERI-               Anëtar
Edlira 
          JORGAQI-

  Anëtare

Rezarta         BITRI-                      Anëtare

